
Pepi Hopf

& 
Buben

die

“Silvester-Special: Jahresrückblick”
Es wird scho´ wieda wer´n (Text: Pepi , frei nach Susi, Musik: Helmut Holzdorfer)

C
Es wird scho´ wieda wer´n,

G7
Es wird scho´ wieda wer´n,

C
Es wird scho´ wieda wer´n,

G7 C
Es muaß jo wieda amoi wer´n.

C
Jetzt schau Di doch genauer um,

G7
Net olles is gaunz sinnlos dumm.

C
Da Steffl schaut sehr gscheit auf Wien,

G7
S Riesnradl is no net hin.

C
Es funktioniert die Korruption,

G7
A jedes Schwein hot wos davon.

C
Und schnö wird mancher Mensch zur Sau,

G7 C
Waunn er zum Göd zuweriachn kaunn

Es wird scho´ wieda wer´n, ...

So laung die Schönheit d Wöt regiert,
Solaung nur da Nochbar krepiert,
So laung s uns no net dawischt
Und unsre Hoffnung net erlischt,
So laung is a fia Di net z spät,
Weu de Wöt si schließlich weiter dreht.
Und ewig stinkt da Donaustrom
In brauner Sauce aus Wien davon.

Es wird scho´ wieda wer´n, ...

Bis jetzt hat doch der Mensch gesiegt,
Trotz dass er mordet und bekriegt.
Er lebt no imma des beweist,
Daß si die Natur um goar nix scheißt,
Wos ihre Augeburt voibringt,
A waunn si scho laung zum Himmel stinkt.
I schwör auf Resthumanität
Und hof der Meineid is no net z spät.

Es wird scho´ wieda wer´n, ...

Die Sunn locht monchmoi aus ihrm Gsicht,
A jeder schaut gschwind, dass er s sicht.
A jeder Tog a Wunder – Licht!
Schee, waunn an net a Kraunkheit sticht.
Wos wü i no? Wos brauch i mehr?
Die Gier nur mocht mi sinnlos leer.
Waunn mi mei Leben glücklich mocht,
Daunn bin i zfriedn Tag und Nocht.

Es wird scho´ wieda wer´n, ...


